
Ամփոփաթերթ

«Ավելացված արժեքի հարկ վճարողների հաշվառման կարգը հաստատելու մասին» ՀՀ կառավարության որոշման նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը
Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ էկոնոմիկայի նախարարություն

28.03.2011թ. N2479-11 

(28.03.2011թ. 

N1/01.4/1593-11)
	Համաձայն Համաշխարհային բանկի «Գործարարությամբ զբաղվելը» տարեկան զեկույցի մեթոդաբանության Նախագծի ընդունումը անմիջական ազդեցություն կունենա «Գործարարությամբ զբաղվելը» տարեկան զեկույցի «Հարկերի վճարում» ցուցիչի վրա` վատթարացնելով Հայաստանի Հանրապետության դիրքը ընդհանուր դասակարգման մեջ, մասնավորապես.

· ԱԱՀ վճարող համարվելու օրվանը հաջորդող 30 օրվա ընթացքում որպես ԱԱՀ վճարող հաշվառվելու հայտարարություն ներկայացնելը կդիտարկվի որպես տնտեսվարող սուբյեկտների կողմից համապատասխան մարմիններին լրացուցիչ պարտադիր տեղեկատվություն ներկայացնելու պահանջ,
	ԱԱՀ վճարողների հաշվառման համարներ կիրառվում են ԱԱՀ կիրառող բազմաթիվ երկրներում:

30 օրվա ընթացում հարկային մարմին ներկայանալու դրույթ սահմանված է միայն այն հարկ վճարողների համար, որոնց շրջանառությունը պակաս է 58.35 միլիոն դրամից և նրանք ԱԱՀ վճարող են համարվում այն պատճառով, որ նրանց նկատմամբ ԱԱՀ-ի շեմը «Ավելացված արժեքի հարկի մասին» ՀՀ օրենքի 3-րդ հոդվածի  համաձայն կիրառելի չէ:
	

	
	· առաջարկվող մոտեցումը տնտեսվարողների համար առաջացնում է հավելյալ ծախսեր և ժամանակի կորուստ,
	Նախագծով սահմանված չէ որևէ դրույթ, որը հավելյալ ծախս կատարելու անհրաժեշտություն է առաջացնում: Ինչ վերաբերվում է ժամանակի ծախսին, ապա ԱԱՀ վճարողների հաշվառման համարներ կիրառելուց հետո հնարավոր կլինի փոփոխություններ կատարել ՀՀ կառավարության 11.11.2010թ. թիվ 1504-Ն որոշման մեջ, ինչը կնվազեցնի հարկային հաշիվների դուրս գրման կիրառվող կարգի հետ կապված ժամանակային ծախսերը, ինչով «կփոխ​հատուցվի» ժամանակի այն  «կորուստները», որոնք  առաջանում են ԱԱՀ վճարողների հաշվառման համար​ների ներդրմամբ:
	

	
	· տնտեսվարողների համար առաջանում են լրացուցիչ ռիսկեր, քանի որ հարկային մարմինների կողմից, ներկայացված տեղեկատվության ուշացման կամ անճշտության դեպքում, կկիրառվեն հարկային օրենսդրությամբ սահմանված համապատասխան տույժեր:  
	Հարկային օրենսդրությամբ սահման​ված չեն ԱԱՀ վճարող հանդիսանալու մասին տեղեկատվություն չներկայաց​նելու համար պատասխանատվության միջոցներ: ԱԱՀ վճարողների հաշ​վառ​ման համարների ներդրումից հետո հարկ վճարողը շահագրգռված կլինի տեղեկատվություն ներկայացնել հարկային մարմին ԱԱՀ վճարող հանդիսանալու մասին և ստանալու որպես ԱԱՀ վճարող հաշվառվելու վերաբերյալ հավաստագիր, քանի որ այս դեպքում նրա կողմից դուրս գրված հաշվարկային փաստաթղթերը կճանաչվեն որպես հարկային հաշիվ և ձեռքբերողը իրավունք կունենա կատարելու հաշվանցումներ:
	

	
	Հաշվի առնելով վերը նշվածը հայտնում եմ, որ ՀՀ էկոնոմիկայի նախարարությունը սկզբունքորեն դեմ է ներկայացված նախագծի ընդունմանը, բացառությամբ ԱԱՀ վճարող համարվող տնտեսվարողների կողմից հարկ վճարողի հաշվառման համարի վերջից թվային մեկ նիշի ավելացմանը, ինչը բավարար է ԱԱՀ վճարող հանդիսացող տնտեսվարող սուբյեկտների հաշվառում վարելու համար:
	
	

	ՀՀ ֆինանսների նախարարություն

11.04.2011թ. N3078-11
(11.04.2011թ. 

N1/6.2-1/77388-11)
	Հաշվի առնելով այն հանգամանքը, որ Հայաստանի Հանրապետության կառավա​րու​թյան 2010 թվականի դեկ​​տեմբերի 9-ի «Հայաստանի գործարար միջավայրի բարելավման միջո​ցառումների ծրագ​​րին հավանություն տալու եւ Հայաստանի Հանրապետության կառա​վա​րության 2010 թվա​​կանի հունվարի 21-ի թիվ 97-Ն որոշումն ուժը կորցրած ճանաչելու մասին» թիվ 1768-Ն որոշ​​ման 1-ին կետով հավանության արժանացած` Հայաստանի գոր​ծա​րար միջավայրի բարելավման միջոցառումների ծրագ​​րի հիմնական նպատակներից մեկը հարկ վճարողների եւ հարկային մարմինների միջեւ ձեւավորվող շփումների կրճատումն է` առա​ջարկում ենք նախագիծը վերախմբագրել` ամրագրելով հետեւյալ մոտեցումները.
	
	

	
	Նախագծի 1-ին կետով հաստատվող կարգի`
1) 4-րդ կետում առաջարկում ենք սահ​մա​նել, որ ավելացված արժեքի հարկ վճա​րող հաշ​վառվելու եւ ավելացված արժեքի հարկ վճա​րողի հաշվառման համար կիրա​ռելու մասին հայ​տարարությունը ներկայացվում է մինչեւ օրենքով սահմանված կարգով ավե​լացված արժեքի հարկ վճարող համարվելուց դադա​​​րելու պահի համար` հարկ վճարող​նե​րին ազա​տե​լով յուրաքանչյուր հաշ​վետու տարվա համար նոր հայտարարություն ներկա​յաց​նելու պար​տականությունից (այդ դեպ​քում անհրա​ժեշտ կլինի համապատասխան փոփո​խու​թյուն​ներ կատարել նաեւ նախա​գծով հաս​տատ​վող կարգի 1-ին ձեւում):
	Oրենքի 3-րդ հոդվածի 1-ին մասով հարկ վճարողը յուրքաքանչյուր տարվա տարեսկզբին, ելնելով նախորդ տարում իր ունեցած շրջանառությունից որոշում է, թե հատել է ԱԱՀ-ի շեմը, թե ոչ: Եթե ԱԱՀ-ի շեմը չի գերազանցվել, ապա հարկ վճարողը իրավունք ունի ընթացիկ տարում իրեն համարել ԱԱՀ չվճարող, եթե բավարարում է օրենքով սահմանված չափանիշները: Այս պայմաններում նոր հայտարարության ներկայացումը անհրաժեշտ է:  
	

	
	2) 5-րդ կետում անհրաժեշտ է նախա​տե​սել առանց համապատասխան հայտարա​րու​թյուն ներկայացնելու որպես ավելացված արժեքի հարկ վճարող հաշվառվելու եւ ավե​լաց​ված արժեքի հարկ վճարողի հաշվառման համար կիրառելու այլ դեպքեր նույնպես: Մաս​նավորապես, հաշվի առնելով այն, որ հար​կա​յին մարմինները կարող են առանձնացնել ակցի​զային հարկով հարկման ենթա​կա ապրանք​ներ արտադրող կամ ներմուծող տնտե​սա​վա​րող սուբյեկտներին, ինչպես նաեւ այն, որ հարկային մարմինները լիցենզավորում իրա​կա​նացնող պետական կառա​վար​ման մար​մին​ներից ու իրավաբանական անձանց գրանց​ման պետական ռեգիստրի ստորա​բա​ժա​նում​ներից տեղեկատվություն են ստանում համա​պա​տասխանաբար` հարկ վճարող​նե​րին տրա​մադրվող լիցենզիաների ու կազմա​կեր​պու​թյուն​ների կանոնադրական կապի​տա​լում ֆիզի​կական անձանց ու այլ կազմակեր​պու​թյուն​ների ունեցած մասնակցության չափերի վերա​​բերյալ` առաջարկում ենք նախագծի նշյալ կետում ներառել նաեւ «Ավելացված արժեքի հարկի մասին» Հայաստանի Հանրա​պե​տու​թյան օրենքի 3-րդ հոդվածի համաձայն, ավե​լաց​​ված արժեքի հարկ վճարող համարվելու վերո​նշյալ դեպքերը: 

3) Ավելացված արժեքի հարկ վճա​րող հաշվառվելու մասին հավաստագիրն, ըստ էության, անհրաժեշտ է միայն նրա համար, որ ապրանքներ մատակարարող եւ (կամ) ծառա​յություններ մատուցող տնտեսավարող սուբյեկտները գործարքի մյուս կողմից կարո​ղա​նան հիմնավորել իրենց` ավելացված արժեքի հարկ վճարող համարվելու եւ օրենքով սահ​մանված կարգով հարկային հաշիվ համարվող հաշվարկային փաստաթղթեր դուրս գրելու իրավունք ունենալու հանգամանքը: 
Այդ կապակցությամբ հայտնում ենք, որ 2011 թվականի հունվարի 1-ից ուժի մեջ մտած օրենս​դրական փոփոխությունների համա​ձայն, հարկային հաշիվները կարող են դուրս գրվել էլեկտրոնային եղանակով, կամ հարկային մարմնից ձեռք բեր​ված հարկային հաշիվ​ների թղթային ձեւերի լրացմամբ:
 Միաժամանակ, Հայաստանի Հանրա​պե​տու​թյան կառավարության 2010 թվականի Հայաս​​տանի Հանրապետության կառավա​րու​թյան 2010 թվականի նոյեմբերի 11-ի «էլեկտ​​րո​նա​յին եղա​նակով հարկային հաշիվների դուրս​գրման, հարկային հաշիվների ձեւե​րի տպա​գրու​​թյան, հարկային մարմնից հարկային հաշիվ​ների ձեռքբերման, հարկային հաշիվ​ների սերիայի եւ համարի գեներացման կար​գերը եւ հարկային հաշիվների ձեւերի գինը սահ​մա​նելու մասին» թիվ 1504-Ն որոշման 1-ին կետի 1-ին ենթակետով հաստատված` էլեկտ​րո​նա​յին եղանակով հարկային հաշիվների դուրս գրման կարգի 6-րդ կետի համաձայն, էլեկտ​րո​նա​յին եղանակով հարկային հաշիվ դուրս գրելու իրավասություն ունեն օրենքի համաձայն ավե​լացված արժեքի հարկ վճարող համարվող անհատ ձեռնարկատերերը կամ օրենքի համա​ձայն, ավելացված արժեքի հարկ վճարող համարվող կազմակերպությունների ներկա​յա​ցուցիչները, ովքեր հարկային մարմնի հետ կնքված պայմանագրով կամ գրավոր հայ​տա​րարությամբ կազմակերպությունների կամ անհատ ձեռնարկատերերի կողմից լիազոր​ված են վավերացնելու (հաստատելու) հարկային հաշիվներ: Հետեւաբար, օրենքով սահ​ման​ված կարգով ավելացված արժեքի հարկ վճարող չհամարվող անձինք էլեկտրոնային եղա​նակով հարկային հաշիվներ դուրս գրելու հնարավորություն չունեն, ինչը նշանակում է, որ այդ անձանցից ձեռքբերումներ կատարող անձինք խնդիր չունեն ստուգելու իրենց ապրանք​ներ մատակարարող եւ (կամ) ծառայություններ մատուցող անձանց` ավելացված արժեքի հարկ վճարող լինելու հանգամանքը: 
Ինչ վերաբերում է հարկային մարմնից ձեռք բեր​ված հարկային հաշիվների թղթային ձեւերի լրացմամբ հարկային հաշիվներ դուրս գրելու դեպքերին, ապա հայտնում ենք, որ վերո​նշյալ որոշման 1-ին կետի 2-րդ ենթակետով հաստատված` հարկային հաշիվների ձեւերի տպագրության եւ հարկային մարմնից հարկային հաշիվների ձեւերի ձեռքբերման կարգի 9-րդ կետի համաձայն, հարկային հաշիվների ձեւերը տպագրվում են հայտ ներ​կա​յաց​րած հարկ վճարողին վերաբերող տվյալները (անվանումը, (անունը, ազգանունը), գտնվելու վայրը, հարկ վճարողի հաշվառման համարը) լրացված վիճակում: Հետեւաբար, հար​կային հաշիվների ձեւաթղթերի տպագրությունը կազմակերպող հարկային մարմինը, նախա​պես տեղեկատվություն ունենալով տվյալ հարկ վճարողի` ավելացված արժեքի հարկ վճարող լինելու վերաբերյալ, նրա կողմից պատվիրված հարկային հաշիվների ձեւաթղթում կարող է ներառել ավելացված արժեքի հարկ վճարողի հաշվառման համարը (այստեղ, թերեւս, պետք է հաշվի առնել այն, որ հարկ վճարողները ինքնուրույնաբար չեն կարող իրենց կողմից դուրս գրվող փաստաթղթերում ներառել ավելացված արժեքի հարկ վճարողի հաշ​վառման կեղծ համարներ, քանի որ հարկային հաշիվները համարվում են հատուկ հաշ​վառ​ման ենթակա փաստաթղթեր): 
Հաշվի առնելով վերոնշյալը` գտնում ենք, որ անհրաժեշտ է նախագծով հաստատվող կարգից հանել 6-րդ, 7-րդ, 9-րդ կետերը եւ Ձեւ 2-ը:
	«Ավելացված արժեքի հարկի մասին» ՀՀ օրենքի 3-րդ հոդվածի դրույթները դեպքերի մի մասում հնարավորություն չեն տալիս հարկային մարմնին ինքնուրույնաբար որոշել, թե օրացուցային տարվա սկզբից հարկ վճարողը հանդիսանում է ԱԱՀ  վճարող, թե ոչ, կամ օրացուցային տարվա ընթացքում երբվանից է համարվում  ԱԱՀ վճարող: Մյուս դեպքերում հարկային մարմինը կարող է որոշել, թե տվյալ հարկ վճարողը ԱԱՀ վճարող է համարվում, եթե տիրապետի այլ կառույցների ստացված համապատասխան ինֆորմացիայի և ծրագրային միջոցներով հնարավորություն ունենա վերլուծել այդ տեղեկատվությունը:

Հարկային մարմինը չի կարող որոշել, թե տվյալ հարկ վճարողը հանդիսանում է ԱԱՀ վճարող թե ոչ, օրենքի 3-րդ հոդվածի  երրորդ մասի «զ»  և «ը» կետերում նշված դեպքերում: Օրենքի 3-րդ հոդվածի  երրորդ մասի «գ», «դ» և «ե» կետերում նշված դեպքերում հարկային մարմնի ստացած տեղեկատվությունը ամբողջական չէ այդ տեղեկատվության հիման վրա ամբողջական վերլուծություն կատարելու համար: Ներկա պահին տեղեկատվություն կարող է ստացվել տնտեսավարող սուբյեկտների գրանցում իրականացնող մարմիններից` պետական գրանցման հետ կապված: Սակայն բաժնետիրական ընկերությունների բաժնետերերի վերաբերյալ տեղեկատվություն չի ստացվում:

Բացի այդ բաժնետերերի, փայամաս​նակիցների վերաբերյալ տեղեկատվություն կարող է ստացվել միայն ՀՀ-ում գրանցված կազմակերպությունների վերաբերյալ: Տեղեկատվության ամբողջական  լինելու պայմաններում հարկային մարմինը պետք է ունենա մշակված, բավականին թանկարժեք ծրագրային և տեխնիկական միջոցներ, որպեսզի կարողանա տեղեկատվության վերլուծության միջոցով օպերատիվ կարգով որոշել, թե հարկ վճարողներից ում մոտ են խախտել այն չափանիշները, որոնց դեպքում ԱԱՀ-ի շեմը կիրառելի չէ: Ներկա պահին հարկային մարմինը նման կարողություններ չունի:

Էլեկտրոնային եղանակով հարկային հաշիվներ դուրսգրելու վերաբերյալ պայմանագիր ներկա պահին կնքվում է անժամկետ: Օրացուցային տարին ավարտվելուց հետո հարկ վճարողը կարող է դադարել համարվել ԱԱՀ վճարող տարբեր պատճառներով, այդ թվում նախորդ օրացուցային տարվա ընթացքում ԱԱՀ-ի շեմը գերազանցված չլինելու պատճառով: Որպեսզի ԱԱՀ վճարող չհամարվող անձինք հնարավորություն չունենան նոր օրացուցային տարում դուրս գրել հարկային հաշիվներ, հարկային մարմինը պետք է էլեկտրոնային եղանակով հարկային հաշիվներ դուրսգրելու վերաբերյալ պայմանագիրը դարձնի տարեկան պայմանագիր` ստիպելով բոլոր հարկ վճարողներին յուրաքանչյուր տարի կնքել նոր պայմանագիր: Միաժամանակ հարկային մարմինը առնվազն   ԱԱՀ-ի շեմը չգերազանցած անձանց համար պետք է օրացուցային տարվա սկզբից ծրագրային արգելք դնի, որպեսզի այդ անձանց թվից ԱԱՀ վճարող չհանդիսացող անձինք չկարողանան դուրսգրել էլեկտրոնային հարկային հաշիվներ: Այսպիսով` գործականում ԱԱՀ վճարող չհանդիսացող անձինք կարող են ունենալ էլեկտրոնային եղանակով հարկային հաշվի հնարավորություն: 

Վերը նշվածի պայմաններում, կարծում ենք, որ ԱԱՀ-ի շեմը չգերազանցած անձանց համար ԱԱՀ վճարող համարելու ամենաօպտիմալ, ոչ ծախսատար, հարկ վճարողի համար նվազագույն պարտավորություններ առաջացնող և ճիշտ մոտեցումը ԱԱՀ վճարող հանդիսանալու վերաբերյալ հայտարարություն ներկայացնելու պահանջի սահմանումն է: ԱԱՀ վճարողների համարների ներդրման և ԱԱՀ վճարող հանդիսանալու վերաբերյալ հայտարարություն   ներկայացնելու պահանջի կիրառման դեպքում անպայմանորեն փոփոխություններ կկատարվեն ՀՀ կառավարության 11.11.2010թ. N 1504-Ն որոշման մեջ և դրանից կհանվեն այն դրույթները, որոնք վերաբերվում են ԱԱՀ վճարող հանդիսանալու վերաբերյալ փաստաթղթեր ներկայացնելուն:

Եվ էլեկտրոնային եղանակով հարկային հաշիվներ դուրս գրվելու  և հարկային հաշիվների ձևերի տպագրության դեպքերում` հարկ վճարողին վերաբերվող հիմնական տվյալները (ՀՎՀՀ, անվանում, գտնվելու վայր) լրացվում են համապատասխան ծրագրերի կողմից: Բնականաբար` ԱԱՀ վճարողի հաշվառման համարն էլ կլրացվի հարկային մարմնի կողմից կիրառվող ծրագրերի կողմից: Ամբողջ խնդիրը կայանում է նրանում, որ հարկային մարմինը պետք է հնարավորություն ունենա նախապես առանց սխալվելու որոշել թե տվյալ հարկ վճարողը ԱԱՀ վճարող է, թե ոչ: Ինչպես նշվեց վերը` նման գործնական հնարավորությունը բացակայում է: 


	

	
	նախագծի 1-ին կետով հաստատվող կարգի` 

ա) 5-րդ կետի 2-րդ ենթակետի համաձայն, անհատ ձեռնարկատեր չհանդիսացող ֆիզի​կական անձինք, որոնց կողմից իրականացված գործարքները «Ավելացված արժեքի հարկի մասին» Հայաստանի Հանրապետության օրենքի համաձայն, համարվում են ապրանքի մատակարարում, որպես ավելացված արժեքի հարկ վճարող հաշվառվելու եւ ավե​լացված արժեքի հարկ վճարողի հաշվառման համար կիրառելու համար հայտա​րա​րու​թյուն չեն ներկայացնում: Այդ կապակցությամբ հայտնում ենք, որ նախագծից պարզ չէ, թե արդ​յոք այդ ֆիզիկական անձինք ավելացված արժեքի հարկ վճարողներ են հաշվառվում առանց վերոնշյալ հայտարարության ներկայացման, թե ընդհանրապես չեն համարվում ավե​լացված արժեքի հարկ վճարողներ: Կարծում ենք, որ ապրանքի մատակարարում համար​վող գործարքներ իրականացնող ֆիզիկական անձանց պետք է հայտարարության հիման վրա որպես ավե​լացված արժեքի հարկ վճարողներ հաշվառվելու հնարավորություն ընձե​ռել, հաշվի առնելով այն, որ հարկային հաշվում ավելացված արժեքի հարկ վճարողի հաշ​վառման համարի նշումը պարտադիր է ինչպես «Ավելացված արժեքի հարկի մասին» Հայաս​տանի Հանրապետության օրենքի 20-րդ հոդվածի, այնպես էլ նախագծի 1-ին կետով հաս​տատվող կարգի 10-րդ կետի համաձայն:
	Որոշման նախագծի հավելվածի 2-րդ կետի

«Ավելացված արժեքի հարկի մասին» Հայաստանի Հանրապետության օրենքի համաձայն ԱԱՀ վճարող համարվող անձինք այդպիսին համարվելու պահից հարկային օրենսդրությամբ և իրավական ակտերով սահմանված կարգով պարտավոր են կիրառել ԱԱՀ ՎՀՀ-ներ` որը ձևավորվում է հարկ վճարողի հաշվառման համարի ութերորդ նիշից հետո թվային մեկ նիշ ավելացնելու միջոցով: Ընդ որում` իրավաբանական անձանց, իրավաբանական անձանց կարգավիճակ չունեցող կազմակերպությունների և անհատ ձեռնարկատերերի հարկ վճարողի հաշվառման համարներին ավելացվում է «1» թվանշանը, իսկ  անհատ ձեռնարկատեր չհամարվող ֆիզիկական անձանց հարկ վճարողի հաշվառման համարին` «0» թվանշանը»: 5-րդ կետի համաձայն`

«Որպես ԱԱՀ վճարող հաշվառվելու և ԱԱՀ վճարողի հաշվառման համար կիրառելու մասին հայտարարություն չեն ներկայացնում` 

1) այն անձինք, որոնք ԱԱՀ վճարող են համարվել Օրենքի 3-րդ հոդվածով սահմանված հայտարարության հիման վրա,

2) անհատ ձեռնարկատեր չհամարվող այն ֆիզիկական անձինք, որոնց իրականացրած գործարքները օրենքի համաձայն համարվում են ապրանքի մատակարարում,

3) այն անձինք, որոնց կողմից նախորդ տարվա համար ներկայացված ԱԱՀ-ի հաշվարկներում արտացոլված` իրականացրած գործարքների ընդհանուր շրջանառությունը գերազանցել է ԱԱՀ-ի շեմը»:    

ՀՀ կառավարության 19.02.2009թ. 199-Ն որոշմամբ հաստատված կարգի 6-րդ կետի համաձայն «Հարկ վճարողի հաշվառման համար (ՀՎՀՀ) ունեցող ֆիզիկական անձի կողմից իրականացված` ապրանքի մատակարարում համարվող գործարքի գծով հարկային հաշիվ դուրu գրելու դեպքում ֆիզիկական անձը, oրենքի 20-րդ հոդվածին համապատաuխան, հարկային մարմին է ներկայացնում իր կողմից դուրu գրված հարկային հաշիվների մաuին տեղեկություն»:
Հետևաբար` նախագծով սահմանվող կարգը հարկ վճարողի հաշվառման համար ունեցող ֆիզիկական անձանց հնարավորություն է տալիս օգտագործել ԱԱՀ վճարողի հաշվառման համարները` առանց հարկային մարմին դիմելու և հավաստագիր ստանալու: Տարվա ընթացում մեկ կամ երկու գործարքով ԱԱՀ վճարող դարձած անձանց համար հարկային մարմին դիմելու պարտադրանքի սահմանումը գտնում ենք ոչ նպատակահարմար: 

	

	
	բ) 5-րդ կետի 3-րդ ենթա​կետում եւ 6-րդ կետում «ընդհանուր շրջանառությունը» բառերն անհրաժեշտ է փոխա​րի​նել «հարկվող շրջա​նառությունը» բառերով
	Ընդունվել է
	Կարգում կատարվել է համապատասխան լրացում

	ՀՀ արդարադատության նախարարություն
11.04.2011թ. N3038-11 

(11.04.2011թ. 

N 01/2094-11)
	Առաջարկություններ չկան

